
Erindi: Beiðni um breytingu á sérstökum skilyrðum fyrir úthlutun aflamarks í einstökum 
byggðalögum.  
 

Akureyrarbær óskar eftir að heimilað verði samkvæmt 2. gr. í reglugerð um úthlutun byggðakvóta 

til fiskveiðiskipa á fiskveiðiárinu 2019/2020, sérstök skilyrði fyrir úthlutun aflamarks innan einstakra 

byggðalaga.  

 

Fyrirtækið Hrísey Seafood ehf heldur úti vinnslu í Hrísey á sjávarafurðum og er með 10 til 12 manns 

í vinnu. Þetta er stærsti vinnuveitandinn í eyjunni og langstærsti viðskiptavinur Hríseyjarferjunnar 

sem er næst stærsti atvinnurekandinn í eyjunni. Rekstur þessa félags skiptir því miklu máli fyrir 

íbúana og samfélagið í heild.  Hrísey Seafood er í eigu Iraco í Hafnarfirði og þegar það var keypt 

fylgdi með í kaupunum báturinn Pálína Ágústsdóttir EA-85 sem hefur ekki staðið undir væntingum 

og bátnum því verið lagt. Ísey EA-50 var færð inn í reksturinn og til að halda samfellu í vinnslu sendi 

Iraco ehf bátinn Straumey EA-50 til Hríseyjar og hefur hún landað um 150 tonnum til vinnslu í 

eyjunni síðan í október sl. en sá bátur er á annarri kennitölu en Hrísey Seafood en sömu eigendur. 

 

Akureyrarbær óskar því eftir því að Hrísey Seafood verði heimilað að nýta kvótann þrátt fyrir að 

annar báturinn sé á kennitölu annars fyrirtækis en með sama eiganda. Ljóst er að ekkert annað 

fyrirtæki hefur sóst eftir byggðakvótanum og hann því ekki nýttur ef hann verður ekki nýttur af 

þessu fyrirtæki. Það eru gífurlega miklir hagsmunir í húfi fyrir Hrísey, sem skilgreind hefur verið sem 

Brothætt byggð, að missa ekki atvinnu fyrir 10-12 manns.   

